
PENNOD



Parhad



II.



Cofiannau .



Amcenir i'r bennod hon gynnwys ychydig o grybwyllion am rai o

gymeriadau hynotaf y dyffryn hwn mor bell ag yceir eu hanes ar lafar

gwlad. Nis gallwn eu rhestru yn mhlith enwogion ein hardal, eto

teimlwn fod yn perthyn i'w hanes ddigon o neillduolrwydd, fel ag i’n

cyfiawnhau am neillduo pennod fechan ar eu cyfer.



MARGED UCH IVAN, neu Margaret ferch Evan, alias Peggy Evans,

oedd yn gymeriad tra nodedig yn ei dydd. Yn agos i dollffordd y Gelli

yr oedd yn weledig islaw y ffordd adfeilion adeilad a elwid gynt y Tel-.



yrnia. Yr amser yr oedd gwaith Drws y coed yn flodeuog tua 120 a

a mwy o flynyddoedd yn ol, cedwid tafarn yn y lle hwn gan Margaret



uch Ivan, fel y gelwid bi. Enw ei gør oedd William ab Rhisiart. Yr

oedd Marged yo gallu cyflawni pethau anhygol, yn neillduol i ferch. Yr

oedd yn medru gwneyd telyn a chrwth , a'u chwareu , a gallesid ei gweled



ar brydnawniau hafaidd yn nrws y Telyrnia yn chwareu crwth neu .

delyn , a'i chwsmeriaid yn dawnsio o'i hamgylch. Wedi i'r gwaith copr.

farweiddio , ymddengys i'r teulu yma symud i fyw yn agos i Benllyn,

Llanberis, lle yr ymgymerodd â chario y copr a gyfodid yn nhroed y

Wyddfa i lawr mewn cychod i Benllyn. Ymwelodd Pennant, y teithiwr

enwog, â'i thy yn Penllyn yn y flwyddyn 1786 ; ond gofidiai yn fawr nad

oedd yr arwres gartref. Dywed Pennant ei bod hi y pryd hyny tua 90

mlwydd oed , mai hi oedd yr oreu am hela , pysgota, a saethu o neb yn y

wlad. Cadwai o leiaf ddwsin o gŵn y pigfon o bob rhywogaeth at hela ,

a sicrheir iddi gael mwy o lwynogod mewn un flwyddyn nag a ddaliodd

yr heliwr goreu mewn deng mlynedd. Yr oedd yn medru pedoli ei

cheffylau, gwneyd ei hesgidiau , gwneyd ei chychod a'u rhwyfo, ac yr

oedd yn hollol hyddysg yn yr holl hen alawon Cymreig, fel y gallai eu .

chwareu yn gampus ar eu hofferynau . Pan yn 70 mlwydd oed nid oedd



neb o'r bron a ymaflai godwm â hi oblegid cyfrifid hi yr oreu yn y wlad.

Gelwid hi gan Pennant yn Queen of the Lakes (Brenin y llynoedd ). Cenid

ei chlodforedd gan holl feirdd y wlad, a chyfansoddwyd y llinellau can

lynol gan awdwr Seisnig i'w rhoddi ar ei bedd :



“ Here lies Peggy Evans who saw ninety -two,



Could wrestle, row , fiddle, and hunt a fox too,

Could ring a sweet peal, as the neighbourhood tells,

That would charm your two ears - had there been any bells !



Enjoyed rosy health, in a lodging of straw ,

Commanded the saw -pit, and weilded the saw ,

And though she's departed where you cannot find her,

I know she has left a few sisters behind her.”

